
覆轍以墜丕緒爾等世有爵祿與國家同休戚者修飭武

備爲國爪牙此爾等之責所宜夙夜究心用副倚注而比

來紀律廢弛隊伍空虛軍士逃亡悉付不問甚至通同有

司受贓賣放取囘軍明有程限今縱其在外或五六年或

十餘年不囘及所取囘軍十無一二猝有緩急何以應調

武備若此國何賴焉是皆爾等下不恤軍上不忠國所致

自今宜鑒古人之得失體國家之委任修職務撫士卒實

軍伍繕器械使兵政振舉奸宄不作朝廷有磐石之安爾

澍亦永保富貴若不遵朕言仍蹈前失必罪不宥○廵按

交交御史黃宗載言交趾人民新入版圖勞來安輯尤在

得人今府州縣官多係兩廣雲南等處歲貢生員下第舉

人因其願仕遠方遂授以軄旣乏太學敎善之素又非諸

司歷試之才所以牧民者不知撫字理刑者不明律意若

候九年黜陟廢弛益多宜令到任二年以上者從廵按御

史及布按二司嚴加考覈上其廉汚能否實蹟以憑黜陟

庶幾有所勸懲　上從之因謂行在史部曰守令民之師

帥不得其人民受其殃前除交趾郡縣官出一時之宜今

御史所言良是繼今宜愼選之

